
BANKLARIDA JINOIY 
FAOLIYATDAN OLINGAN 
DAROMADLARNI 
LEGALLASHTIRISHGA QARSHI 
KURASHISH TIZIMINING ROLI

Abdullayeva Dildora Qudratovna
O‘zbekiston Respublikasi Bank-moliya akademiyasi magistri

Annotatsiya: Mazkur maqola tahliliy tadqiqot sifatida qonun hujjatlari va ilmiy-nazariy manbalarni o‘z ichiga oladi. 
Maqolada sohaga oid ilmiy tushunchalar, Prezidentimiz tomonidan chiqarilayotgan Farmon va qarorlar, olimlarning 
nazariy qarashlari, korrupsiyaga qarshi kurashishda rivojlangan davlatlarning tajribalari tahlili va tijorat banklarida bu 
borada olib borilayotgan ishlar haqida bayon qilingan.

Kalit so‘zlar: korrupsiya, jinoiy faoliyatdan olingan daromadlarni legallashtirish, terrorizmni moliyalashtirish, ommaviy 
qirg‘in qurolini tarqatishni moliyalashtirishga qarshi kurashish, jinoiy javobgarlik, xorijiy tajriba, korrupsiyaga qarshi kurash.
Abstract: This article includes an analysis of legal documents and scientific and theoretical sources as an analytical study. 
The article describes the scientific concepts of the industry, decrees and resolutions of the President, theoretical views 
of scientists, analysis of the experience of developed countries in the fight against corruption, as well as work carried out 
in this direction in commercial banks.

Key words: corruption, money laundering, terrorism financing, combating the financing of proliferation of weapons of 
mass destruction, criminal liability, foreign experience, anti-corruption.
Аннотация: Данная статья включает в себя анализ правовых документов и научно-теоретических источников как 
аналитическое исследование. В статье описаны научные концепции отрасли, указы и постановления Президента, 
теоретические взгляды ученых, анализ опыта развитых стран в борьбе с коррупцией, а также работа, проводимая 
в этом направлении в коммерческих банках.

Ключевые слова: коррупция, легализация доходов, полученных преступным путем, финансирование терроризма, 
борьба с финансированием распространения оружия массового поражения, уголовная ответственность, зару-
бежный опыт, борьба с коррупцией.

K I R I S H
Bugungi kunda davlat boshqaruvi sohasida mavjud bo‘lgan tahdidlarga baho berib, shuni ta’kidlash joizki, 

ular orasida eng xavflisi korrupsiyadir. U jamiyat xavfsizligi va barqarorligi, iqtisodiy, ijtimoiy-madaniy o‘sishi va 
hukumatning institutsional rivojlanishiga to‘sqinlik qilishi mumkin bo‘lgan illatlardan biri sanalladi.

O‘zbekiston Respublikasi Prezidenti Sh.Mirziyoyev ta’kidlaganidek, “Korrupsiyaning oldini olmasak, 
haqiqiy ishbilarmonlik va investisiya muhitini yaratib bo‘lmaydi, umuman, jamiyatning birorta tarmog‘i rivojlan-
maydi” [2]. Haqiqatdan ham, korrupsiyaviy jinoyatlar har qanday davlatning rivojlanishiga to‘sqinlik qilib, shu 
jamiyatdagi odamlarning davlat organlarida faoliyat yuritayotgan shaxslar va hukumat rahbarlariga bo‘lgan 
ishonchini susaytiradi. 

M A V Z U G A  O I D  A D A B I Y O T L A R  S H A R H I
Bu borada rivojlangan davlatlar statistikasiga nazar soladigan bo‘lsak, Daniya, Finlandiya, Shvesiya, Yangi 

Zelandiya, Kanada, Norvegiya ham korrupsiyalashmaganligi jihatdan yuqori o‘rinlarda turadigan davlatlar 
sanaladi [3]. Sababi ushbu mamlakatlarda korrupsiya jinoyati hukumat tomonidan milliy xavfsizlik masalasi, 
ya’ni ichki va tashqi xavfsizlikka tahdid soluvchi asosiy omillar sifatida baholanadi. 

E’tiborli jihati shundaki, Finlandiya Jinoyat kodeksida “korrupsiya”, degan tushuncha mavjud emas. Unda 
mansabdor shaxslarning poraxo‘rligi uchun jinoiy javobgarlik belgilangan bo‘lib, bunday jinoyatni sodir etgan 

Smansabdor shaxslar uchun qilmishning ijtimoiy xavfliligiga qarab jarima yoki 4-yilgacha ozodlikdan mahrum 

qilish jazosi tayinlanadi. Finlandiyada boshqa davlatlardagi kabi korrupsiyaga qarshi kurash haqida maxsus 
qonun mavjud emas, korrupsiyaga qarshi kurashuvchi maxsus organ ham tuzilmagan. Korrupsiyaga umumiy 
jinoyatchilikning bir qismi qabilida kurash olib boriladi. Finlandiya Konstitusiyasi, Jinoyat Kodeksi, Fuqarolik 
xizmati to‘g‘risidagi qonun, ma’muriy boshqaruvga oid yo‘riqnomalar va boshqa qonunosti hujjatlar korrupsi-
yaning oldini olishga qaratilgan hujjatlar hisoblanadi. Bularning orasida eng muhimi Axloq qoidalari hisobla-
nadi [4].

T A D Q I Q O T  M E T O D O L O G I YA S I
Shu o‘rinda mamlakatimizda olib borilayotgan ishlarga to‘xlatadigan bo‘lsak, davlatimiz rahbari Prezident 

etib saylangan ilk kunlardanoq korrupsiyaga qarshi kurashish sohasida bir qator qonun va qonunosti hujjatlar 
qabul qildi. Jumladan, 2017-yilning 3-yanvarida “Korrupsiyaga qarshi kurashish to‘g‘risida”gi O‘RQ-419-son [5], 
2019-yil 27-maydagi PF-5729-son Farmoni bilan “2019‒2020-yillarda korrupsiyaga qarshi kurashish davlat 
dasturi” [6], 2020-yil 30-iyundagi “O‘zbekiston Respublikasida korrupsiyaga qarshi kurashish tizimini takomil-
lashtirish bo‘yicha qo‘shimcha chora-tadbirlar to‘g‘risida”gi 6013-sonli [7] va 2023-yil 27-noyabrda “Korrupsi-
yaga qarshi kurashish tizimini yanada takomillashtirish hamda davlat organlari va tashkilotlari faoliyati ustidan 
jamoatchilik nazorati tizimi samaradorligini oshirish chora-tadbirlari to‘g‘risida”gi PF-200-son Farmonlari [8] 
qabul qilingan. 

Barcha chiqarilgan qaror va farmonlar korrupsiyaga qarshi kurashishning ustuvor vazifalarini belgilab 
bergan va amalga oshirilgan islohotlar korrupsiyaviy jinoyatlarning sodir etilish dinamikasiga muayyan darajada 
ta’sir ko‘rsatib kelmoqda.

Qonunning samarali ijrosini ta’minlash va korrupsiyaviy holatlarni o‘z vaqtida oldini olish borasida jamiyat 
va davlat hayotining barcha sohalarida muayyan ishlar olib borilmoqda. Xususan, tijorat banklarida O‘zbeki-
ston Respublikasining Adliya vazirligi tomonidan 2017-yil 23-mayda 2886-son bilan ro‘yxatga olingan “Tijorat 
banklarida jinoiy faoliyatdan olingan daromadlarni legallashtirishga, terrorizmni moliyalashtirishga va ommaviy 
qirg‘in qurolini tarqatishni moliyalashtirishga qarshi kurashish bo‘yicha ichki nazorat qoidalari” [9] ishlab 
chiqilgan. Ushbu ishlab chiqilgan Nizom, banklarda jinoiy faoliyatdan olingan daromadlarni legallashtirishga 
qarshi kurashish tizimini takomillashtirishga qaratilgan. Jinoiy faoliyatdan olingan daromadlarni legallashtirishga 
qarshi kurashish xizmati xodimlarining mas’uliyati O‘zbekiston Respublikasining amaldagi mehnat qonunchiligi, 
mehnat shartnomalari hamda belgilangan lavozim yo‘riqnomalari bilan tartibga solinadi va hisobdorligini belgi-
laydi.

T A H L I L  V A  N A T I J A

1-rasm: Banklarda jinoiy faoliyatdan olingan daromadlarni legallashtirishga qarshi kurashish tizimi

Mazkur bo‘limlar banklarda faoliyat olib borayotgan har bir shaxsning o‘z mansab yoki xizmat mavqey-
idan shaxsiy manfaatlarini yoxud o‘zga shaxslarning manfaatlarini ko‘zlab moddiy yoki nomoddiy naf olishi va 
qonunga xilof ravishda xizmat vakolatidan foidalanishi, xuddi, shuningdek, bunday nafni qonunga xilof ravishda 
boshqa mansabdor shaxslarga qo‘llanishining oldini oladi [10,11].

Shu bilan bir qatorda, ichki nazorat xodimi mijoz tomonidan amalga oshiriladigan operatsiyalarini, ularning 
faoliyati, benifitsiar mulkdorini doimiy nazoratga olib, aniqlangan gumonli va shubhali operatsiyalarni o‘z vaqtida 
tegishli tartibda departamentga taqdim etib boradi.

Banklarda ichki nazorat tizimini tashkil qilishdan ko‘zlangan asosiy maqsad, samarali ishlashini taʼmin-
lash, O‘zbekistonda jahon standartlariga mos bo‘lgan bank tizimini yaratish va korrupsiyasiz mehnat faoliyatini 
ta’minlab berishdan iborat.

X U L O S A
Yuqorida keltirilgan tahliliy fikrlardan xulosa qilib shuni aytish mumkinki, Davlat xizmatining samarali tashkil 

etilishi mamlakatimiz ravnaqi, jamiyatda konstitutsiyaviy tuzum va totuvlikni mustahkamlash, barqaror faoliyat 
yuritishi va barqaror rivojlanishida muhim o‘rin tutadi. Jinoiy faoliyatdan olingan daromadlarni legallashtirishga 
qarshi kurashish nafaqat bank balki barcha soha vakillari sitqidildan bu illatga qarshi kurash olib borishlari zarur 
hisoblanadi.

Shu munosabat bilan, mazkur jinoyatga qarshi jahon hamjamiyati tomonidan hamkorlik ko‘lamini ken-
gaytirish, unga qarshi birgalikda kurashish, kelgusida shu kabi jinoyatlarning sodir etilishining keskin oshib 
ketishining oldi olinib va bu borada O‘zbekistonning xalqaro reytinglardagi o‘rnini yanada yaxshilashga xizmat 
qiladi.

